ԱՄՓՈՓԱԹԵՐԹ
«ԶԲՈՍԱՇՐՋԱՅԻՆ ԿԵՆՏՐՈՆ ԿԱՌԱՎԱՐՈՂ ԿԱԶՄԱԿԵՐՊՈՒԹՅՈՒՆՆԵՐԻ ՈՐԱԿԱՎՈՐՄԱՆ ԸՆԹԱՑԱԿԱՐԳԸ, ՉԱՓՈՐՈՇԻՉՆԵՐԸ (ԱՅԴ ԹՎՈՒՄ՝ ԶԲՈՍԱՇՐՋԱՅԻՆ ԿԵՆՏՐՈՆ ԿԱՌԱՎԱՐՈՂ ԿԱԶՄԱԿԵՐՊՈՒԹՅԱՆ ԳՈՐԾԱՌՈՒՅԹՆԵՐԻՆ, ԿԱՌՈՒՑՎԱԾՔԻՆ ՎԵՐԱԲԵՐՈՂ ՆՎԱԶԱԳՈՒՅՆ ՊԱՀԱՆՋՆԵՐԸ), ՈՐԱԿԱՎՈՐՄԱՆ ՎԿԱՅԱԿԱՆԻ ՁևԸ, ՈՐԱԿԱՎՈՐՄԱՆ ՎԿԱՅԱԿԱՆԻ ԺԱՄԿԵՏԸ, ՎԿԱՅԱԿԱՆԻ ՏՐԱՄԱԴՐՄԱՆ ԿԱՐԳԸ, ՈՐԱԿԱՎՈՐՄԱՆ ԴԱԴԱՐՄԱՆ ՀԻՄՔԵՐԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. 
	ՀՀ ֆինանսների նախարարություն 
	01/11-4/5932-2026

	
	
	11.03.2026թ

	
	Ի պատասխան Ձեր սույն թվականի փետրվարի 24-ի թիվ 01/25477-2026 գրության՝ ՀՀ ֆինանսների նախարարությունն ուսումնասիրել է «Զբոսաշրջային կենտրոն կառավարող կազմակերպությունների որակավորման ընթացակարգը, չափորոշիչները (այդ թվում՝ զբոսաշրջային կենտրոն կառավարող կազմակերպության գործառույթներին, կառուցվածքին վերաբերող նվազագույն պահանջները), որակավորման վկայականի ձևը, որակավորման վկայականի ժամկետը, վկայականի տրամադրման կարգը, որակավորման դադարման հիմքերը հաստատելու մասին» Հայաստանի Հանրապետության կառավարության որոշման նախագիծը և հայտնում է, որ դիտողություններ և առաջարկություններ չունի:
	Ընդունվել է














	2. 
	ՀՀ Արդարադատության նախարարություն
	10.2.2/11238-2026

	
	Ի պատասխան Ձեր՝ 2026 թվականի փետրվարի 24-ի թիվ 01/25477-2025 գրության՝ հայտնում եմ, որ Արդարադատության նախարարությունն ուսումնասիրել է «Զբոսաշրջային կենտրոն կառավարող կազմակերպությունների որակավորման ընթացակարգը, չափորոշիչները (այդ թվում՝ զբոսաշրջային կենտրոն կառավարող կազմակերպության գործառույթներին, կառուցվածքին վերաբերող նվազագույն պահանջները), որակավորման վկայականի ձևը, որակավորման վկայականի ժամկետը, վկայականի տրամադրման կարգը, որակավորման դադարման հիմքերը հաստատելու մասին» Կառավարության որոշման նախագիծը (այսուհետ՝ Նախագիծ), որի վերաբերյալ ներկայացվում են հետևյալ դիտողություններն ու առաջարկությունները.
1․ Նախագծի 2-րդ կետում «հրապարակմանը հաջորդող» բառերն անհրաժեշտ է փոխարինել «հրապարակման օրվան հաջորդող» բառերով՝ նկատի ունենալով «Նորմատիվ իրավական ակտերի մասին» օրենքի (այսուհետ՝ Օրենք) 23-րդ հոդվածի 5-րդ մասի պահանջները։
2․ Նախագծի 1-ին կետի 1-ին ենթակետով հաստատվող Հավելված 1-ի (այսուհետ՝ Հավելված 1) 4-րդ կետում «հաստատված» բառն առաջարկվում է փոխարինել «վավերացված» բառով՝ հաշվի առնելով, որ «Նոտարիատի մասին» օրենքի 36-րդ հոդվածի 1-ին մասի 7-րդ կետի համաձայն՝ նոտարը վավերացնում է փաստաթղթերի թարգմանության իսկությունը։
3. Հավելված 1-ի 16-րդ կետի համարակալումը անհրաժեշտ է համապատասխանեցնել Օրենքի 14-րդ հոդվածի 5-րդ մասի պահանջին, որի համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
4. Հավելված 1-ի 26-րդ կետի 6-րդ ենթակետի համաձայն՝ Հանձնաժողովը բաղկացած է 8 անդամից, որից մեկը, ի թիվս այլնի լինելու է պետական կառավարման և տեղական ինքնակառավարման մարմինների ներկայացուցիչ։ Նշվածի համատեքստում անհասկանալի է, թե որ պետական կամ տեղական ինքնակառավարման մարմնից է լինելու համապատասխան ներկայացուցիչը կամ ինչպես է որոշվելու՝ կոնկրետ որ պետական կամ տեղական ինքնակառավարման մարմնից պետք է լինի վերջինս: Նշվածի համատեքստում առաջարկվում է վերանայել քննարկվող կարգավորումը:
5․ Նախագծի 1-ին կետի 2-րդ ենթակետով հաստատվող Հավելված 2-ի 4-րդ կետի համաձայն՝ «Որակավորման ժամկետը երկարացնելու նպատակով ներկայացված հայտին կարող են չկցվել սույն որոշմամբ հաստատված N 1 հավելվածով նախատեսված փաստաթղթերը և տեղեկությունները (․․․)»։ Կարգավորման կապակցությամբ հարկ է նշել, որ Օրենքի 17-րդ հոդվածի 4-րդ մասի համաձայն՝ հղումները կատարվում են հստակ և ուղղակի: Ուստի, առաջարկվում է հստակեցնել օգտագործված հղումը՝ նշելով համապատասխան հավելվածի կոնկրետ կետը կամ կետերը:
Սույն դիտարկման համատեքստում առաջարկվում է նաև վերանայել Նախագծի բոլոր հավելվածներում կատարված հղումները:
Միաժամանակ, հայտնում ենք, որ Նախագիծը Oրենքի 6-րդ հոդվածով նախատեսված կարգով պետական-իրավական փորձաքննության ներկայացվելու դեպքում ԱՆ իրավական ակտերի փորձաքննության գործակալության կողմից դրա վերաբերյալ կտրամադրվի փորձագիտական եզրակացություն:

	09․03․2025

	
	
	Ընդունվել է








Ընդունվել է



Ընդունվել է




Ընդունվել է








Ընդունվել է





Ընդունվել է







Ընդունվել է



	3. 
	ՀՀ Շրջակա միջավայրի նախարարություն
	
1/16.7/1874-2026

	
	
	09․03․2025

	
	Ի պատասխան Ձեր 2026 թվականի փետրվարի 24-ի № 01/25477 գրության՝ տրամադրում եմ «Զբոսաշրջային կենտրոն կառավարող կազմակերպությունների որակավորման ընթացակարգը, չափորոշիչները (այդ թվում՝ զբոսաշրջային կենտրոն կառավարող կազմակերպության գործառույթներին, կառուցվածքին վերաբերող նվազագույն պահանջները), որակավորման վկայականի ձևը, որակավորման վկայականի ժամկետը, վկայականի տրամադրման կարգը,  որակավորման դադարման հիմքերը հաստատելու մասին» Կառավարության որոշման նախագծի վերաբերյալ շրջակա միջավայրի նախարարության առաջարկություններն ու դիտողությունները:
1.	Հիմնավորման 2-րդ կետում նշված «բնության հատուկ պահպանվող տարածքներում զբոսաշրջային գործունեությունը լիարժեք չի կարգավորվում» եզրույթը անհրաժեշտ է պարզաբանել։ Միաժամանակ տեղեկացնում եմ, որ բնության հատուկ պահպանվող տարածքներում (ԲՀՊՏ) զբոսաշրջության կազմակերպումն իրականացվում Է «Բնության հատուկ պահպանվող տարածքների մասին» օրենքի 26-րդ հոդվածի, ինչպես նաև տվյալ ԲՀՊՏ-ի կառավարման պլանով հաստատված դրույթներին համապատասխան։
2.	Հավելված N2-ի 1-ին գլխի 2-րդ կետի 7)-րդ ենթակետում «բնական» բառը փոխարինել «բնության» բառով։
	















Ընդունվել է










Ընդունվել է

	4. 
	ՀՀ Բարձր տեխնոլոգիական արդյունաբերության նախարարություն
	01/15.2/1600-2026

	
	
	24․02․2026

	
	Ի պատասխան 2026 թվականի փետրվարի 24-ի Ձեր թիվ 01/25477-2025 գրության՝ Հայաստանի Հանրապետության կառավարության «Զբոսաշրջային կենտրոն կառավարող կազմակերպությունների որակավորման ընթացակարգը, չափորոշիչները (այդ թվում՝ զբոսաշրջային կենտրոն կառավարող կազմակերպության գործառույթներին, կառուցվածքին վերաբերող նվազագույն պահանջները),  որակավորման վկայականի ձևը,  որակավորման վկայականի ժամկետը, վկայականի տրամադրման կարգը,  որակավորման դադարման հիմքերը հաստատելու մասին» որոշման նախագծի (այսուհետ՝ Նախագիծ) վերաբերյալ տեղեկացնում եմ հետևյալը՝
1.	Նախագծի վերնագրում «ՀԱՍՏԱՏԵԼՈՒ» բառն առաջարկում եմ փոխարինել «ՍԱՀՄԱՆԵԼՈՒ» բառով՝ նկատի ունենալով «Զբոսաշրջության մասին» օրենքի (այսուհետ՝ Օրենք) 19-րդ հոդվածի 3-րդ մասով սահմանված լիազորող նորմի պահանջը:
2.	Նախագծի 1-ին կետի 1-ին ենթակետով հաստատվող հավելված 1-ի (այսուհետ՝ Հավելված 1)` 
1)	1-ին կետի 1-ին ենթակետում «Կոմիտե» բառն առաջարկում եմ փոխարինել «Զբոսաշրջության կոմիտե (այսուհետ՝ Կոմիտե) բառերով:»
Նույն կետի 2-րդ ենթակետով նախատեսվող հասկացության առկայության անհրաժեշտությունը բացակայում է՝ նկատի ունենալով, որ վերջինս սահմանված է  Օրենքի 6-րդ հոդվածի 1-ին մասով:
2)	4-րդ կետում «նոտարական կարգով հաստատված» բառերն առաջարկում եմ փոխարինել «օրենքով սահմանված նոտարական կարգով վավերացված» բառերով՝ նկատի ունենալով «Նոտարիատի մասին» օրենքի 36-րդ հոդվածի 1-ին մասի 7-րդ կետով սահմանված պահանջը, համաձայն որի՝ նոտարը վավերացնում է փաստաթղթերի թարգմանության իսկությունը:
3)	15-րդ կետով և 42-րդ կետով նախատեսվող կարգավորումները միմյանց կրկնում են: Այդ առումով հարկ է նկատել «Նորմատիվ իրավական ակտերի մասին» օրենքի 13-րդ հոդվածի 8-րդ մասով սահմանված պահանջը, համաձայն որի՝ նորմատիվ իրավական ակտերում բացառվում են իրավական նորմերի անհիմն կրկնությունները:
4)	14-րդ կետում «ենթակետերով» բառն առաջարկում եմ փոխարինել «ենթակետով» բառով, քանի որ վկայակոչվում է 4-րդ կետի միայն մեկ՝ 3-րդ ենթակետը: 
5)	42-րդ կետում «հանձնաժողովի նիստին մասնակցող անդամների ձայների մեծամասնությամբ» բառերն առաջարկում եմ հանել՝ նկատի ունենալով, որ Հավելված 1-ի 32-րդ և 37-րդ կետերով նախատեսված է վերջինիս վերաբերյալ կարգավորումը: 
Միաժամանակ, նույն կետում «միձոցով» բառն առաջարկում եմ փոխարինել «միջոցով» բառով: Նույնաբովանդակ առաջարկությունը վերաբերում է նաև ամբողջ Հավելված 1-ին:
6)	45-րդ կետում «տրամադրվել» բառն առաջարկում եմ փոխարինել «տրամադրել» բառով, քանի որ հիշյալ կետի համաձայն զբոսաշրջային կենտրոն կառավարող կազմակերպության որակավորման վկայական դիմողին տրամադրում է Կոմիտեի նախագահն իր ընդունած հրամանով: 
3.	 Նախագծի 1-ին կետի 2-րդ ենթակետով հաստատվող հավելված 2-ի (այսուհետ՝ Հավելված 2) 11-րդ կետի 3-րդ ենթակետի «գ» պարբեչությունում «էկոսիստեմի» բառն առաջարկում եմ փոխարինել «էկոհամակարգի» բառով: 
 Նույն կետի 5-րդ ենթակետի «գ» պարբերությունում «պրոդուկտ» բառն առաջարկում եմ փոխարինել «արտադրանք» բառով:
4.	Հավելված 2-ի 13-րդ կետում առաջարկում եմ նախատեսել միևնույն զբոսաշրջային կենտրոնի տարածքում տեղական և մարզային մակարդակներում գործող զբոսաշրջային կենտրոն կառավարող կազմակերպությունների միջև կնքվող համագործակցության համաձայնագրի մեկ օրինակը Կոմիտե ներկայացնելու ձևաչափը (եղանակը):
	














Ընդունվել է









Ընդունվել է










Ընդունվել է









Չի ըդունվել
Կետերն իրար անհիմն չեն կրկնում, այլ լրացնում են միմյանց բովանդակությունը։




Ընդունվել է




Ընդունվել է մասամբ
32-րդ կետով սահմանվում է հանձնաժողովի նիստի իրավազորությունը, իսկ 37-րդով՝ որակավորման տրամադրման վերջնական որոշման կարգավորումը։ 42-րդ կետով սահմանված է մեկ կետի համապատասխանության որոշման ընթացքը։
Բառի տեխնիկական վրիպակը շտկվել է։





Ընդունվել է






Ընդունվել է









Ընդունվել է




Ընդունվել է

	5. 
	ՀՀ առողջապահության նախարարություն
	ԱԱ/02.2/6684-2026

	
	Առողջապահության նախարարությունում ուսումնասիրվել է «Զբոսաշրջային կենտրոն կառավարող կազմակերպությունների որակավորման ընթացակարգը, չափորոշիչները (այդ թվում՝ զբոսաշրջային կենտրոն կառավարող կազմակերպության գործառույթներին, կառուցվածքին վերաբերող նվազագույն պահանջները), որակավորման վկայականի ձևը,  որակավորման վկայականի ժամկետը, վկայականի տրամադրման կարգը,  որակավորման դադարման հիմքերը հաստատելու մասին» ՀՀ կառավարության որոշման նախագիծը, որի վերաբերյալ դիտողություններ և առաջարկություններ չկան:
	05.03.2026

	
	
	Ընդունվել է

	6. 
	ՀՀ կրթության, գիտության, մշակույթի և սպորտի նախարարություն
	01/18.2/6834-2026

	
	
	04.03.2026

	
	Ձեզ եմ ներկայացնում Կրթության, գիտության, մշակույթի և սպորտի նախարարության առաջարկությունները «Զբոսաշրջային կենտրոն կառավարող կազմակերպությունների որակավորման ընթացակարգը, չափորոշիչները (այդ թվում՝ զբոսաշրջային կենտրոն կառավարող կազմակերպության գործառույթներին, կառուցվածքին վերաբերող նվազագույն պահանջները), որակավորման վկայականի ձևը, որակավորման վկայականի ժամկետը, վկայականի տրամադրման կարգը, որակավորման դադարման հիմքերը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ:
1.	Նախագծի N 1 հավելվածում՝
   1) 2-րդ բաժնի 3-րդ կետի 4-րդ ենթակետում «իրավունքը հաստատող ապացույցներ» բառերը փոխարինել «իրավահաստատող փաստաթղթեր» բառերով.
   2) նկատի ունենալով 3-րդ բաժնի 11-րդ կետի պահանջը, առաջարկում ենք 4-րդ բաժնի 41-րդ կետում լրացնել նոր նախադասություն հետևյալ բովանդակությամբ՝ «Դիմումի հետ ներկայացված փաստաթղթերի իսկության համար պատասխանատվությունը կրում են փաստաթղթերը ներկայացրած անձինք:».
   3) հաշվի առնելով այն հանգամանքը, որ զբոսաշրջային կենտրոն կառավարող կազմակերպություններին որակավորման վկայական տրամադրելու համար օրենքով պետական տուրք նախատեսված չէ, հետևաբար առաջարկում ենք նախագծի N 5 հավելվածում լրացնել վերոգրյալի կապակցությամբ համապատասխան դրույթներ:
	













Ընդունվել է


Ընդունվել է




Չի ընդունվել
«Պետական տուրքի մասին» օրենքի 19․2-րդ հոդվածի 5-րդ մասի 1-ին կետի ե․ ենթակետով զբոսաշրջային կենտրոն կառավարող կազմակերպության որակավորման համար նախատեսված է տարեկան բազային տուրքի 50-ապատիկի չափով պետական տուրք։

	7. 
	Պետական եկամուտների կոմիտե
	01/3-1/13169-2026

	
	
	03.03.2026

	
	ՀՀ պետական եկամուտների կոմիտեն քննարկել է «Զբոսաշրջային կենտրոն կառավարող կազմակերպությունների որակավորման ընթացակարգը, չափորոշիչները (այդ թվում՝ զբոսաշրջային կենտրոն կառավարող կազմակերպության գործառույթներին, կառուցվածքին վերաբերող նվազագույն պահանջները), որակավորման վկայականի ձևը, որակավորման վկայականի ժամկետը, վկայականի տրամադրման կարգը, որակավորման դադարման հիմքերը հաստատելու մասին» ՀՀ կառավարության որոշման նախագիծը, որի կապակցությամբ հայտնում ենք հետևյալը․
«Զբոսաշրջության մասին» օրենքի 3-րդ հոդվածի 1-ին մասի 31-րդ կետի համաձայն զբոսաշրջային կենտրոն կառավարող կազմակերպությունը հանդիսանում է իրավաբանական անձ, որի որակավորումը նույն օրենքի 19-րդ հոդվածի 1-ին կետի համաձայն պարտադիր է: Միաժամանակ, նախագծի 1-ին կետով հաստատվող N1 հավելվածի 1-ին կետի 1-ին ենթակետով ևս սահմանվում է, որ որակավորման համար Կոմիտե դիմող անձը հանդիսանում է իրաբանական անձ, ինչպես նաև նույն հավելվածի 44-րդ կետի համաձայն՝ հանձնաժողովի որոշմամբ որակավորման վկայականը տրվում է զբոսաշրջային կենտրոն կառավարող կազմակերպությանը:
Ելնելով վերոգրյալից՝ առաջարկում ենք նախագծի N3 հավելվածով ներկայացված Զբոսաշրջային կենտրոն կառավարող կազմակերպությունների որակավորման վկայականի ձևը խմբագրել՝ բովանդակությունը համապատասխանեցնելով նախագծով ներկայացված պահանջներին այն հիմնավորմամբ, որ ներկայացված վկայականի ձևը, կարծում ենք, վերաբերում է զբոսավարի որակավորմանը (ձևատեսքում նշված է, որ վկայականը տրվում է զբոսավարին):
	


















Ընդունվել է













	8. 
	ՀՀ Աշխատանքի և սոցիալական հարցերի նախարարություն
	ԱԹ//7539-2026

	
	
	03.03.2026

	
	«Զբոսաշրջային կենտրոն կառավարող կազմակերպությունների որակավորման ընթացակարգը, չափորոշիչները, որակավորման վկայականի ձևը, որակավորման վկայականի ժամկետը, վկայականի տրամադրման կարգը, որակավորման դադարման հիմքերը հաստատելու մասին» ՀՀ կառավարության որոշման նախագծի  վերաբերյալ Աշխատանքի և սոցիալական հարցերի նախարարությունն առաջարկություններ և դիտողություններ չունի։
	Ընդունվել է

	9. 
	Շուկայի վերահսկողության տեսչական մարմին
	01//382-2026

	
	
	26.03.2026

	
	Ի պատասխան «Զբոսաշրջային կենտրոն կառավարող կազմակերպությունների որակավորման ընթացակարգը, չափորոշիչները (այդ թվում՝ զբոսաշրջային կենտրոն կառավարող կազմակերպության գործառույթներին, կառուցվածքին վերաբերող նվազագույն պահանջները),  որակավորման վկայականի ձևը,  որակավորման վկայականի ժամկետը, վկայականի տրամադրման կարգը,  որակավորման դադարման հիմքերը հաստատելու մասին» ՀՀ կառավարության որոշման նախագծի վերաբերյալ Ձեր 01/25477-2025 գրության՝ ստորև ներկայացվում է հետևյալ առաջարկությունը․
«Զբոսաշրջային կենտրոն կառավարող կազմակերպությունների որակավորման ընթացակարգը, չափորոշիչները (այդ թվում՝ զբոսաշրջային կենտրոն կառավարող կազմակերպության գործառույթներին, կառուցվածքին վերաբերող նվազագույն պահանջները),  որակավորման վկայականի ձևը,  որակավորման վկայականի ժամկետը, վկայականի տրամադրման կարգը,  որակավորման դադարման հիմքերը հաստատելու մասին» ՀՀ կառավարության որոշման նախագծի 6-րդ հավելվածով հաստատված Զբոսաշրջային կենտրոն կառավարող կազմակերպությունների որակավորման դադարման հիմքերի 1-ին կետը ավելացնել 6-րդ ենթակետով՝ Հայաստանի Հանրապետության շուկայի վերահսկողության տեսչական մարմնի կողմից իրականացված վերահսկողության (ստուգումների) արդյունքում ներկայացված միջնորդության հիման վրա։
	













Ընդունվել է
















	10
	ՀՀ Արտաքին գործերի նախարարություն
	1111/12654-26

	
	
	13․03․2026

	
	ՀՀ արտաքին գործերի նախարարությունը «Զբոսաշրջային կենտրոն կառավարվող կազմակերպությունների որակավորման ընթացակարգը, չափորոշիչները (այդ թվում՝ զբոսաշրջային կենտրոն կառավարվող կազմակերպության գործառույթներին, կառուցվածքին վերաբերող նվազագույն պահանջները), որակավորման վկայականի ձևը, որակավորման վկայականի ժամկետը, վկայականի տրամադրման կարգը, որակավորման դադարման հիմքերը հաստատելու մասին որոշման նախագծի վերաբերյալ դիտարկումներ և առաջարկություններ չունի :
	Ընդունվել է

	11
	ՀՀ տարածքային կառավարման և ենթակառուցվածքների նախարարություն
		ԴԽ/15.2/8989-2026

	
	
	12․03․2026

	
	Համաձայն ներկայացված նախագծի՝ սպասվում է բավականին բարդ, աշխատատար և ծախսատար գործընթաց, որը համայնքին կզրկի ինքնուրույն որոշումներ կայացնելու հնարավորությունից, ինչպես նաև դժվարացնելու է գործընթացի կազմակերպումը: Կան արդեն գործող զբոսաշրջային կենտրոններ, որոնք ամեն ինչ պետք է սկսեն սկզբից, որը ևս դառնալու է խնդիր համայնքային զբոսաշրջային կենտրոնների գործունեության համար: Առաջարկում ենք վերանայել, և արդեն գործող զբոսաշրջային կենտրոնների համար մշակել այլ չափորոշիչներ, որը հնարավորություն կտա շարունակելու բնականոն գործունեությունը:













Նախագծում չկա մոտեցում, ուղենիշ, կամ մոդել՝  թե տեղական և առանձնապես մարզային մակարդակում զբոսաշրջային կենտրոն կառավարող կազմակերպությունները ինչպե՞ս են ապահովելու իրենց ֆինանսական կայունությունը, քանի որ նրանց համար սահմանված գործառույթների մեծ մասը, որպես ծառայություն վաճառելը կարող է խնդրահարույց կամ ընդհանրապես անհնարին լինել։ 














Առաջարկում ենք նաև՝
-հստակ սահմանել ներկայացվող փաստաթղթերի նվազագույն պարտադիր ցանկը,
-բացառել այն տեղեկությունները, որոնք պետական մարմինները կարող են ստանալ միջգերատեսչական փոխգործակցության միջոցով,
-նվազեցնել դիմողի վարչարարական բեռը՝ հատկապես նորաստեղծ կամ մարզային կազմակերպությունների համար։
-ստեղծել միասնական էլեկտրոնային հարթակ կամ առցանց հայտադիմումների համակարգ, ինչը կապահովի թափանցիկություն, փաստաթղթերի ստացման գրանցում և ընթացքի հետևում։
	Չի ընդունվել
Զբոսաշրջային կենտրոնները հաստատված են ՀՀ կառավարության 2025 թվականի դեկտեմբերի 25-ի N 1945-Ն որոշմամբ։
Յուրաքանչյուր զբոսաշրջային կենտրոնի համար պետք է մշակվի համապատասխան կառավարման պլան՝ միջնաժամկետ և երկարաժամկետ հեռանկարում զբոսաշրջային կենտրոնի կայուն զարգացման և կառավարման ծրագիր, որը կարող է բաղկացած լինել զբոսաշրջային կենտրոնում ներառված առանձին բնակավայրերի, վարչական շրջանների կամ վարչատարածքային միավորների զարգացման ծրագրերից («Զբոսաշրջության մասին» օրենքի 4-րդ հոդվածի 1-ին մասի 2-րդ կետ)։ Ներկայացված նախագծով սահմանվում են միայն զբոսաշրջային կենտրոն կառավարող կազմակերպությունների որակավորման համար չափորոշիչներ, պահանջներ։ Որակավորվելուց հետո տվյալ կազմակերպությունները՝ համագործակցելով պետական և տեղական ինքնակառավարման մարմինների հետ պետք է կառավարության կողմից ընդունված կառավարման պլանին համապատասխան իրականացնեն զբոսաշրջային կենտրոնի կայուն զարգացմանն ուղղված աշխատանքները՝ զբոսաշրջային ռեսուրսների թողունակության գնահատումը, զբոսաշրջային կենտրոնի ճանաչելիության բարձրացումը, դեպի այդ կենտրոն զբոսաշրջիկների հոսքերի ուղղորդումըև այլն։

Որակավորման համար ֆինանսական կայունությունը հավաստող փաստաթղթերի ներկայացումը պարտադիր է։ Զբոսաշրջության զարգացման 5-ամյա ռազմավարական ծրագրով նախատեսված է զբոսաշրջային կենտրոն կառավարող կազմակերպությունների գործունեությանն աջակցություն՝ ինչից ելնելով զբոսաշրջության զարգացման տարեկան ծրագիրը ներառում է նաև ֆինանսական աջակցություն Կոմիտեի կողմից հայտարարված մրցույթով ընտրված կազմակերպություններին։ 
Միաժամանակ ՀՀ կառավարության 2025 թվականի դեկտեմբերի 25-ի N 1945-Ն որոշման 12-րդ կետով նախատեսված է, որ որոշմամբ հայտարարված զբոսաշրջային կենտրոնների կառավարման պլանները պետք է հաստատել «Զբոսաշրջության մասին» օրենքի 19-րդ հոդվածի 3-րդ մասով սահմանված ընթացակարգով որակավորված զբոսաշրջային կենտրոն կառավարող կազմակերպություններից մարզային կամ տեղական մակարդակով զբոսաշրջային կենտրոն կառավարող կազմակերպության ընտրությունից հետո մեկ տարվա ընթացքում։


Չի ընդունվել
-Փաստաթղթերի ցանկը հաստատված է հավելված 1-ի 3-4-րդ կետերով։
-Փոխգործակցության միջոցով փաստաթուղթը ստանալու հնարավորություն ընձեռված է, եթե առկա է դիմողի համաձայնությունը։

-Վարչարարական բեռ սահմանված չէ։ Առկա փաստաթղթերի նկարագրությունը բխում է կազմակերպությունների լիազորությունների և գործողությունների շրջանակից։

-Հարթակի ստեղծման համար հետագայում աշխատանքներ կիրականացվեն։ Ներկա փուլում նախատեսված է նաև այլընտրանքային հնարավորություն՝ փաստաթղթերն էլ․ փոստով ներկայացնելու համար։

	22․04․2026

	
	
«Զբոսաշրջային կենտրոն կառավարող կազմակերպությունների որակավորման ընթացակարգը, չափորոշիչները (այդ թվում՝ զբոսաշրջային կենտրոն կառավարող կազմակերպության գործառույթներին, կառուցվածքին վերաբերող նվազագույն պահանջները),  որակավորման վկայականի ձևը,  որակավորման վկայականի ժամկետը, վկայականի տրամադրման կարգը,  որակավորման դադարման հիմքերը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
1․ Նախագծով հաստատված Հավելվածի (այսուհետ՝ Հավելված 1) 3-րդ կետի 1-ին ենթակետի «թ» պարբերությունում «պատրաստ է» բառից առաջ հստակեցման նպատակով առաջարկում ենք լրացնել «դիմողը» բառը։
2․ Հավելվածի 1-ի 3-րդ կետի 1-ին ենթակետի «ժ» պարբերության համաձայն՝ դիմողն էլեկտրոնային եղանակով՝ Կոմիտեի stc@mineconomy.am կամ Էկոնոմիկայի նախարարության secretariat@mineconomy.am էլեկտրոնային հասցեին է ներկայացնում հետևյալ փաստաթղթերը և տեղեկատվությունը՝ հաստատում, որ դիմողը չի իրականացնում զբոսաշրջային գործունեության սուբյեկտի գործունեություն։
Նախագծից և Նախագծին կից ներկայացված հիմնավորումից պարզ չէ, նշված սահմանափակման նախատեսման անհրաժեշտությունը, ուստի անհրաժեշտ է հստակեցնել նշված սահմանափակումների սահմանման նպատակը և իրավական հիմքերը՝ նկատի ունենալով, որ «Զբոսաշրջության մասին» օրենքով նման արգելք ուղղակիորեն նախատեսված չէ։
Նշվածով պայմանավորված անհրաժեշտություն կառաջանա Նախագծի հիմնավորումը լրամշակել։
Միաժամանակ հայտնում ենք, որ նույնաբովանդակ կարգավորում է նախատեսված նաև Նախագծով հաստատված Հավելված 2-ի (այսուհետ՝ Հավելված 2) 4-րդ կետի 3-րդ ենթակետի «գ» պարբերությամբ, որի համաձայն՝ կազմակերպակառուցվածքային չափորոշիչին համապատասխանելու համար դիմողը իր կանոնադրությամբ պետք է չունենա զբոսաշրջային ծառայություններ մատուցելու իրավասություն, ուստի վերոնշյալ դիտարկումը վերաբերելի է նաև այս կարգավորմանը։
3․ Հավելված 1-ի 3-րդ կետի 3-րդ ենթակետի «բ» պարբերության համաձայն՝ դիմողն էլեկտրոնային եղանակով՝ Կոմիտեի stc@mineconomy.am կամ Էկոնոմիկայի նախարարության secretariat@mineconomy.am էլեկտրոնային հասցեին է ներկայացնում հետևյալ փաստաթղթերը և տեղեկատվությունը ֆինանսական կայունությունը հաստատող հետևյալ տեղեկությունները՝ այլ աղբյուրներից եկամուտները ստանալու (ներառյալ՝ ակնկալվող եկամուտը) մասին ապացույցներ (այդ թվում՝ պայմանագրեր)։
Սույն կարգավորման մեջ «այլ աղբյուրներից եկամուտները ստանալու (ներառյալ՝ ակնկալվող եկամուտը) մասին ապացույցներ» ձևակերպումը պարզ չէ, քանի որ «ակնկալվող եկամուտը» իր բնույթով ապագային վերաբերող, փաստացի չիրացված և չհաստատված եկամուտ է, որի ապացուցման պահանջի նախատեսումն ունի հիմնավորման կարիք։ 
Միաժամանակ, նշված ձևակերպումից պարզ չէ, թե ինչպես պետք է գնահատվի «ակնկալվող եկամուտի» բավարար լինելը՝ ֆինանսական կայունության չափորոշչի շրջանակներում։
4․ Հավելված 1-ի 3-րդ կետի 5-րդ ենթակետի «ա» և «բ» պարբերություններով սահմանվում է, որ դիմողն էլեկտրոնային եղանակով՝ Կոմիտեի stc@mineconomy.am կամ Էկոնոմիկայի նախարարության secretariat@mineconomy.am էլեկտրոնային հասցեին է ներկայացնում հետևյալ փաստաթղթերը և տեղեկատվությունը. Հայաստանի Հանրապետությունում արտոնագրված փաստաբանի կամ փաստաբանական ընկերության հաստատում, որ դիմողը համապատասխանում է՝
ա․ սույն որոշմամբ հաստատված N 2 հավելվածի 4-րդ կետի 3-րդ ենթակետով սահմանված պահանջին,
բ. սույն որոշմամբ հաստատված N 2 հավելվածի 8-րդ կետի 1-3-րդ ենթակետերով սահմանված պահանջներին։ 
Բացի այդ, հարկ է նկատի ունենալ, որ Հավելված 2-ի 4-րդ կետի 3-րդ ենթակետով սահմանվել է, որ կազմակերպակառուցվածքային չափորոշիչին համապատասխանությունը հաստատելու համար դիմողը պետք է՝ իր կանոնադրությամբ.
ա. սահմանափակված չլինի իրականացնելու զբոսաշրջային կենտրոն կառավարող կազմակերպության գործառույթներ, 
բ. չհետապնդի այնպիսի նպատակներ, որոնք անհամատեղելի լինեն Միավորված ազգերի կազմակերպության կայուն զարգացման նպատակներով նախատեսված կայուն զբոսաշրջության սկզբունքների կամ «Զբոսաշրջության մասին» օրենքի 4-րդ հոդվածի 1-ին մասի 4-րդ կետով նախատեսված զբոսաշրջային զարգացման ռազմավարության հետ,
գ. չունենա զբոսաշրջային ծառայություններ մատուցելու իրավասություն։
Միաժամանակ հարկ է նկատի ունենալ Հավելված 2-ի 8-րդ կետի 1-3-րդ ենթակետերը, որոնք վերաբերում են կառավարման և թափանցիկության ներքին կառուցակարգերին (խորհրդի առկայություն, էթիկայի կանոններ, գործունեության սկզբունքներ և այլն)։
Նշված կարգավորումներից, սակայն, պարզ չէ, թե ինչու է փաստաբանի կամ փաստաբանական ընկերության վրա դրվում նման գործառույթ, քանի որ փաստաբանական գործունեությունը, ըստ էության, ենթադրում է իրավաբանական օգնության ցուցաբերում և շահերի ներկայացում, այլ ոչ թե վարչական բնույթի համապատասխանության գնահատում։ Այս առումով պարզ չէ, թե ինչու է համապատասխանության ստուգման և գնահատման գործառույթը վերապահվում մասնավոր սուբյեկտի, այն դեպքում, երբ այն իր բնույթով հանդիսանում է վարչական մարմնի լիազորությունների շրջանակում իրականացվող գործառույթ։
Միաժամանակ հարկ է նկատի ունենալ «Վարչարարության հիմունքների և վարչական վարույթի մասին» օրենքի 10-րդ հոդվածի կարգավորումները, համաձայն որի՝ 
«1. Վարչական մարմնի կողմից քննարկվող փաստական հանգամանքների վերաբերյալ անձի ներկայացրած տվյալները, տեղեկությունները համարվում են հավաստի բոլոր դեպքերում, քանի դեռ վարչական մարմինը հակառակը չի ապացուցել:
Արգելվում է անձանցից պահանջել իրենց ներկայացրած տվյալները, տեղեկությունները հավաստող փաստաթղթեր կամ լրացուցիչ տեղեկություններ, եթե այդ պահանջը սահմանված չէ օրենքով:
Եթե վարչական մարմինը հիմնավոր կասկածներ ունի անձանց ներկայացրած տվյալների, տեղեկությունների իսկության վերաբերյալ, ապա ինքը պարտավոր է ինքնուրույն և իր հաշվին ձեռնարկել միջոցներ` դրանց իսկության մեջ հավաստիանալու համար:»։
2. Անձինք պատասխանատվություն են կրում վարչական մարմիններին կեղծ տվյալներ, տեղեկություններ ներկայացնելու համար:
Նշվածի համատեքստում անհրաժեշտ է ընդգծել, որ Նախագծով նախատեսվող հարաբերությունները իրենց էությամբ հանդիսանում են վարչարարական հարաբերություններ, քանի որ վերաբերում են վարչական մարմնի կողմից համապատասխանության գնահատման և որոշման ընդունման գործընթացին։
Այս իմաստով, դիմողի կողմից ներկայացվող տվյալների և փաստաթղթերի հիման վրա համապատասխանության ստուգումն ու գնահատումը հանդիսանում է վարչարարության անբաժանելի մաս և պետք է իրականացվի բացառապես իրավասու վարչական մարմնի կողմից՝ օրենքով սահմանված ընթացակարգերի շրջանակում։
Վերոգրյալից ելնելով անհրաժեշտ է կարգավորումը վերանայել։
Միաժամանակ, «հաստատում» ձևակերպումը հստակեցման կարիք ունի, քանի որ պարզ չէ՝ խոսքը վերաբերում է փաստաբանի կամ փաստաբանական ընկերության կողմից տրվող իրավաբանական կարծիքի, եզրակացության, թե այլ բնույթի փաստաթղթի, ինչպես նաև՝ արդյոք այն ունի պարտադիր, թե խորհրդատվական նշանակություն։
Այս համատեքստում հարկ է անդրադառնալ նաև Հավելված 1-ի 41-րդ կետին, համաձայն որի՝ հանձնաժողովի որոշումները կայացվում են դիմողի ներկայացրած փաստաթղթերի և տեղեկությունների հիման վրա։ Դիմողի ներկայացրած փաստաթղթերում և տեղեկություններում թերությունների և ոչ արժանահավատ տվյալների բացակայության դեպքում այդ չափորոշիչներին համապատասխանությունը համարվում է բավարարված, բացառությամբ սույն որոշմամբ հաստատված N 2 հավելվածի 4-րդ կետի 4-րդ ենթակետով նախատեսված պահանջի։ Դիմումի հետ ներկայացված փաստաթղթերի իսկության համար պատասխանատվությունը կրում են փաստաթղթերը ներկայացրած անձինք:
Նշված կարգավորումից ստացվում է, որ ձևավորվում է իրավիճակ, երբ դիմողը փաստացի կրում է նաև փաստաբանական ծառայություն մատուցող անձի կողմից թույլ տրված հնարավոր սխալի կամ ոչ ճիշտ իրավական գնահատականի ռիսկը, ինչը կարող է դիտարկվել որպես անհամաչափ պատասխանատվության բաշխում։
Վերոգրյալից ելնելով անհրաժեշտ է կարգավորումը վերանայել բարձրացված խնդիրների համատեքստում։
Միաժամանակ, նշված կարգավորումից պարզ չէ նաև, թե ինչ բնույթի պատասխանատվության մասին է խոսքը, արդյոք այն վերաբերում է վարչական պատասխանատվությանը, թե դիմողի հայտի մերժմանը կամ այլ հետևանքների կիրառմանը։
5․ Հավելված 1-ի 3-րդ կետի 1-ին ենթակետի «ը» պարբերությունով նշվել է, որ դիմողն էլեկտրոնային եղանակով՝ Կոմիտեի stc@mineconomy.am կամ Էկոնոմիկայի նախարարության secretariat@mineconomy.am էլեկտրոնային հասցեին է ներկայացնում հետևյալ փաստաթղթերը և տեղեկատվությունը. դիմողի դեմ ներկայացված հայցերով դատական գործերի ցանկը՝ նշելով յուրաքանչյուր դատական գործի համարը (առկայության դեպքում) կամ նշում, որ դիմողի դեմ հայցեր առկա չեն։
Սույն կարգավորումից, պարզ չէ, թե խոսքը վերաբերում է միայն ընթացքի մեջ գտնվող, թե նաև ավարտված դատական գործերին։ Միաժամանակ պարզ չէ այն ժամանակահատվածը, որի ընթացքում հարուցված դատական գործերը պետք է ներառվեն ներկայացվող ցանկում, ուստի այս առումով կարգավորումն ունի հստակեցման կարիք։
Միաժամանակ հայտում ենք, որ նույն կետի 2-րդ ենթակետի «բ» պարբերությունով նշվել է, որ դիմողն էլեկտրոնային եղանակով՝ Կոմիտեի stc@mineconomy.am կամ Էկոնոմիկայի նախարարության secretariat@mineconomy.am էլեկտրոնային հասցեին է ներկայացնում հետևյալ փաստաթղթերը և տեղեկատվությունը. գործադիր մարմնի ղեկավարի՝ սույն որոշմամբ հաստատված N 2 հավելվածի 5-րդ կետի 1-ին ենթակետով սահմանված պահանջին համապատասխանությունը հաստատող դիպլոմի պատճենը։
Այս համատեքստում հարկ է անդրադառնալ Հավելված 2-ի  5-րդ կետի 1-ին ենթակետը, համաձայն որի՝ Կառավարչական չափորոշիչին համապատասխանելու համար դիմողի գործադիր մարմնի ղեկավարը կամ նրա ժամանակավոր պաշտոնակատարը պետք է ունենա զբոսաշրջության կամ հյուրընկալության կառավարման բնագավառի կամ բիզնեսի կառավարման (MBA), քաղաքային կամ ռեգիոնալ զարգացման կամ տնտեսագիտության, հանրային կառավարման կամ մարկետինգի բնագավառում մագիստրոսի որակավորում, իսկ մագիստրոսի որակավորման բացակայության դեպքում՝ զբոսաշրջության, զբոսաշրջային կենտրոնի կառավարման կամ ռեգիոնալ կոորդինացիայի բնագավառում որակավորված մասնագետի կամ բակալավրի կրթություն և առնվազն 5 տարվա աշխատանքային փորձ կամ ծառայությունների մատուցման փորձ։
Հաշվի առնելով վերոգրյալը՝ առաջարկում ենք հստակեցնել, որ ներկայացման ենթակա են նաև գործադիր մարմնի ղեկավարի (կամ ժամանակավոր պաշտոնակատարի) մասնագիտական փորձը հավաստող համապատասխան փաստաթղթերը, քանի որ Հավելված 2-ի 5-րդ կետի 1-ին ենթակետով սահմանված են ինչպես կրթական, այնպես էլ փորձին վերաբերող պահանջներ։
Բացի այդ, նույն ենթակետի «ա» պարբերությունում նշվել է «անձը հաստատող փաստաթղթի տվյալները» ձևակերպումը, որն առաջարկում ենք փոխարինել «անձը հաստատող փաստաթուղթը» բառերով, նկատի ունենալով, որ էլեկտրոնային եղանակով ներկայացվում է փաստաթուղթը՝ այլ ոչ թե դրա առանձին տվյալները։
6․ Հավելված 1-ի 3-րդ կետի 1-ին ենթակետի «գ» պարբերությունով նշվել է, որ դիմողն էլեկտրոնային եղանակով՝ Կոմիտեի stc@mineconomy.am կամ Էկոնոմիկայի նախարարության secretariat@mineconomy.am էլեկտրոնային հասցեին է ներկայացնում հետևյալ փաստաթղթերը և տեղեկատվությունը. հաստատում այն մասին, որ գործադիր մարմնի ղեկավարը բավարարում է սույն որոշմամբ հաստատված N 2 հավելվածի 5-րդ կետի 2-րդ ենթակետով սահմանված պահանջը։
Սույն կարգավորումից, պարզ չէ և անհրաժեշտ է հստակեցնել, նշված հաստատման եղանակը և տրամադրման կարգը։ 
7․ Հավելված 1-ի 8-րդ կետի համաձայն՝ սույն հավելվածի 3-րդ կետով նախատեսված փաստաթղթերը և տեղեկությունները Կոմիտե ներկայացնելու պահից 5 աշխատանքային օրվա ընթացքում Կոմիտեն դիմողի հայտում նշված էլեկտրոնային փոստի միջոցով դիմողին ծանուցում է ներկայացված փաստաթղթերում և տեղեկություններում առկա թերությունների մասին և առաջարկում ստանալու պահից 5 աշխատանքային օրվա ընթացքում շտկել թերությունները, իսկ 9-րդ կետով նշվել է, որ սույն hավելվածի 8-րդ կետի հիման վրա Կոմիտեի առաջարկած թերությունները շտկելուց հետո ներկայացված հայտը համարվում է ընդունված հայտի սկզբնական ներկայացման օրը։
Միաժամանակ Հավելված 1-ի 10-րդ կետով նշվել է, որ սույն hավելվածի 8-րդ կետի հիման վրա Կոմիտեի առաջարկած թերությունները չշտկելու դեպքում դիմողի հայտը հանձնաժողովի քննարկման է ներկայացվում սկզբնական հայտին կից ներկայացված փաստաթղթերով և տեղեկություններով։
Նշված կարգավորումների վերլուծությունից հետևում է, որ թերությունների շտկման համար նախատեսված մեխանիզմը մի կողմից ապահովում է դիմողին ներկայացված փաստաթղթերի լրացման հնարավորություն, սակայն մյուս կողմից չի սահմանում այն իրավական հետևանքները, որոնք կարող են առաջանալ թերությունների չշտկման դեպքում։ Արդյոք ներկայացված հայտը գնահատվում է իր սկզբնական ձևով, թե ենթակա է մերժման կամ սահմանափակ գնահատման։
Բացի այդ, Հավելված 1-ի 10-րդ կարգավորման նախատեսման անհրաժեշտությունը պարզ չէ, հասկանալի չէ, թե ինչ նպատակ է հետապնդում թերությունների շտկման հնարավորությունը, եթե դրանց չշտկման դեպքում դիմումը միևնույն է ենթակա է քննարկման նույն հիմքերով, ուստի գտնում ենք, որ կարգավորումն անհրաժեշտ է հստակեցնել։






Միաժամանակ հայտնում ենք, որ Հավելված 1-ի 8-րդ կետում «ներկայացնելու պահից» ձևակերպման բովանդակությունը պարզ չէ։
8․ Հավելված 1-ի 15-րդ կետի համաձայն՝ սույն որոշմամբ հաստատված N 2 hավելվածի 4-րդ կետի 4-րդ ենթակետով սահմանված չափորոշիչները համարվում են բավարարված, եթե Հանձնաժողովը, բանավոր քննարկումների միջոցով վերլուծելով հայտին կից ներկայացված տեղեկությունները, հանգում է այն եզրակացության, որ զբոսաշրջային կենտրոն կառավարելու փորձը բավարար է։ 
Նշված կարգավորումից պարզ չէ այն չափանիշները, որոնց հիման վրա հանձնաժողովը կարող է հանգել «բավարար փորձի» վերաբերյալ եզրակացության, ուստի անհրաժեշտ է հստակեցնել գնահատման չափորոշիչները կամ նվազագույն օբյեկտիվ ցուցանիշները։
Միաժամանակ հարկ ենք համարում անդրադառնալ Հավելված 2-ի 4-րդ կետի 4-րդ ենթակետին, համաձայն որի՝ կազմակերպակառուցվածքային չափորոշիչին համապատասխանությունը հաստատելու համար դիմողը պետք է ունենա առնվազն 2 տարվա գործունեության փորձ հետևյալ բնագավառներից առնվազն մեկում.
ա. զբոսաշրջության զարգացում կամ առաջխաղացում.
բ. մարզային կամ համայնքային զարգացում.
գ. մարկետինգ և հաղորդակցություն.
դ. միջոցառումների, փառատոնների կազմակերպում կամ շահառուների կոորդինացիա (stakeholder coordination)․
ե. մարդակային ռեսուրսների կառավարում և զարգացում։
Նշված կարգավորումից բխում է, որ սահմանվում է հստակ պահանջ՝ առնվազն 2 տարվա մասնագիտական փորձ համապատասխան ոլորտներից մեկում, ուստի պարզ չէ, փորձի առկայության գնահատումը բացառապես բանավոր քննարկումների և սուբյեկտիվ վերլուծության միջոցով իրականացնելու վերաբերյալ կարգավորման նախատեսումը։
Գտնում ենք, որ փորձի գնահատումը պետք է հիմնվի ներկայացված փաստաթղթերի և օբյեկտիվ ապացույցների վրա՝ բացառելով միայն բանավոր քննարկումների վրա հիմնված եզրակացության ձևավորումը։
Նշվածով պայմանավորված, հայտնում ենք, որ կարգավորումն ունի վերանայման կարիք։
Հավելված 1-ի ողջ տեքստում կիրառված նույնաբովանդակ կարգավորումներն ունեն վերանայման կարիք։
Բացի այդ, սույն կարգավորման մեջ «բանավոր քննարկումների» ձևակերպումն անհրաժեշտ է լրացուցիչ հիմնավորել, քանի որ հստակեցված չէ, այն գնահատման մեխանիզմը, որը թույլ կտա դիմողին հասկանալ իր համապատասխանության գնահատման հիմքերը և պատճառաբանությունը։
9․ Հավելված 1-ի 16-րդ կետի 1-ին ենթակետի համաձայն՝ Կառավարչական չափորոշիչին համապատասխանությունը համարվում է բավարարված, եթե` ներկայացվել են փաստաթղթեր, որոնք հաստատում են սույն որոշմամբ հաստատված N 2 հավելվածի 5-րդ կետի 1-2-րդ ենթակետերին համապատասխանությունը։
Միաժամանակ նույն կետի 2-րդ ենթակետը բովանդակային առումով բխում է N 2 հավելվածի 5-րդ կետի 2-րդ և 3-րդ ենթակետերով նախատեսված կարգավորումներից, ուստի նշվածով պայմանավորված առաջարկում ենք վերանայել Հավելված 1-ի 16-րդ կետում կատարված հղումները՝ ապահովելու դրանց բովանդակային համապատասխանությունը N 2 հավելվածի 5-րդ կետի ամբողջական կառուցվածքին։
10․ Հավելված 1-ի 17-րդ կետով սահմանվել է, որ ֆինանսական կայունության չափորոշիչին համապատասխանությունը համարվում է բավարարված, եթե դիմողը նախորդ տարվա ընթացքում ունի նվազագույն աշխատավարձի հարյուրապատիկից ոչ նվազ եկամուտ։
Այս կապակցությամբ հարկ է նկատի ունենալ Հավելված 2-ի 6-րդ կետը, համաձայն որի՝ ֆինանսական կայունության չափորոշիչին համապատասխանելու համար դիմողի եկամուտը դիմելու պահին նախորդող օրացուցային տարվա համար պետք է լինի առնվազն ամսական նվազագույն աշխատավարձի քսանապատիկը։
Նշված կարգավորումների միջև առկա է անհամապատասխանություն, քանի որ Հավելված 1-ի 17-րդ կետով սահմանվում է տարեկան եկամուտի նվազագույն շեմ, մինչդեռ Հավելված 2-ի 6-րդ կետով՝ ամսական հաշվարկային մոտեցում։
11․ Հավելված 1-ի 18-րդ կետի համաձայն՝ ներառականության և ներկայացվածության չափորոշիչին համապատասխանությունը համարվում է բավարարված, եթե դիմողն ունի առնվազն մեկ գրասենյակ։
Միաժամանակ Հավելված 2-ի 7-րդ կետի համաձայն՝ ներառականության և ներկայացվածության չափորոշիչին համապատասխանելու համար դիմողը պետք է ունենա գրասենյակ այն վարչական միավորի կամ դրանց համախմբի վարչական սահմաններում, որտեղ ծրագրում է իրականացնել զբոսաշրջային կենտրոնի կառավարման գործունեություն։
Նշված կարգավորումների միջև առկա է անհամապատասխանություն, քանի որ Հավելված 1-ով սահմանվում է միայն գրասենյակի առկայության նվազագույն պահանջ, մինչդեռ Հավելված 2-ով այդ պահանջը կապվում է կոնկրետ վարչական տարածքային տեղակայման հետ։
12․ Հավելված 1-ի 21-րդ կետի համաձայն՝ գործառույթներին համապատասխանությունը ստուգում է Կոմիտեն՝ զբոսաշրջային կենտրոնը կառավարելու համար զբոսաշրջային կենտրոն կառավարող կազմակերպության ընտրության մրցույթին արդյունքների ամփոփման ժամանակ՝ մրցույթին մասնակցող կազմակերպության ներկայացրած տեղեկությունների հիման վրա։
Սույն կարգավորման մեջ առաջարկում ենք հստակեցնել ներկայացվող  տեղեկությունների շրջանակը։
Միաժամանակ հարկ է նշել, որ նշված կարգավորման մեջ կիրառվում է «մրցույթին մասնակցող կազմակերպության» ձևակերպումը, մինչդեռ Հավելված 1-ի ողջ տեքստում կիրառվում է «Դիմող» ձևակերպումը։
Բացի այդ, նշված ձևակերպումն անհրաժեշտ է վերանայել, նկատի ունենալով Հավելված 1-ի 1-ին կետի 1-ին ենթակետում կիրառվող ձևակերպումը։
13․ Հավելված 1-ի 23-րդ կետով նշվել է, որ հանձնաժողովի անդրանիկ կազմը հաստատվում է Կոմիտեի նախագահի հրամանով սույն որոշումն ուժի մեջ մտնելու պահից 3 ամսվա ընթացքում։ Հրամանում նշվում է հանձնաժողովի յուրաքանչյուր անդամի նշանակման ժամկետը։
 Նշված կետն առաջարկում ենք նախատեսել, որպես Նախագծի անցումային դրույթ։



14․ Հավելված 1-ի 26-րդ կետի համաձայն՝ Հանձնաժողովի կազմը բաղկացած է 8 անդամից։
Նշված կարգավորումից պարզ չէ, թե ինչ ընթացակարգով, չափանիշներով են ընտրվում կամ նշանակվում հանձնաժողովի անդամները․ ուստի առաջարկում ենք հստակեցնել։



15․ Հավելված 1-ի 26-րդ կետի 6-րդ ենթակետի համաձայն՝ հանձնաժողովը բաղկացած է 8 անդամից, որից մեկը, ի թիվս այլնի լինելու է համապատասխան մարզպետների աշխատակազմից կամ տեղական ինքնակառավարման մարմնից 1 ներկայացուցիչ։ Նշվածի համատեքստում անհասկանալի է, թե որ տեղական ինքնակառավարման մարմնից է լինելու համապատասխան ներկայացուցիչը կամ ինչպես է որոշվելու՝ կոնկրետ որ տեղական ինքնակառավարման մարմնից պետք է լինի վերջինս: 
Նշվածի համատեքստում առաջարկում ենք կարգավորումը վերանայել:
16․ Հավելված 1-ի 29-րդ կետի 1-ին, 2-րդ, 3-րդ ենթակետերում «․» կետադրական նշանն անհրաժեշտ է փոխարինել «,» կետադրական նշանով, հիմք ընդունելով «Նորմատիվ իրավական ակտերի մասին» օրենքի 16-րդ հոդվածի կարգավորումները։
17․ Հավելված 1-ի 36-րդ կետի համաձայն՝ հանձնաժողովը որոշումը կայացնում է գաղտնի քվեարկությամբ «մեկ անձին մեկ ձայն» սկզբունքով՝ կողմ կամ դեմ քվեարկելով։ Արձանագրության մեջ ներառվում է ձայների կողմ և դեմ քանակը։
Միաժամանակ Հավելված 1-ի 44-րդ կետով նշվում է, որ հանձնաժողովը կայացնում է հետևյալ որոշումներից մեկը դիմողին տրամադրում է զբոսաշրջային կենտրոն կառավարող կազմակերպության որակավորման վկայական կամ մերժում է համապատասխան վկայականի տրամադրումը։
Հարկ է նկատել, որ Նախագծով չի նախատեսվում որակավորման մերժման կամ Հանձնաժողովի համապատասխան որոշման բողոքարկման հնարավորություն, ինչի արդյունքում սահմանափակվում է ընդունված որոշումների վերանայման հնարավորությունը, ուստի գտնում ենք, որ այս առաջարկում ենք նախատեսել հանձնաժողովի որոշման բողոքարկման հնարավորություն։






Բացի այդ, Հավելված 1-ի 39-րդ կետով նշվել է, որ Դիմողն իրավունք ունի Կոմիտեից ստանալ արձանագրությունից քաղվածք, որը կպարունակի արձանագրությունում ներառված իրեն վերաբերելի հատվածը։
Սույն կարգավորման մեջ անհրաժեշտ է հստակեցնել, թե արդյոք դիմողին տրամադրվող արձանագրությունից քաղվածքը կարող է ներառել միայն հանձնաժողովի ընդունած որոշումը և քվեարկության ընդհանուր արդյունքները՝ առանց հանձնաժողովի անդամների անհատական քվեարկությունը բացահայտող որևէ տվյալների, նկատի ունենալով, որ հանձնաժողովը որոշումը կայացնում է գաղտնի քվեարկությամբ։
18. Հավելված 1-ի 45-րդ կետի համաձայն՝ Հանձնաժողովի որոշման հիման վրա Կոմիտեի նախագահն ընդունում է հետևյալ հրամաններից մեկը (.․․)։
Սույն կարգավորումից, պարզ չէ, թե ինչ ժամկետում է Կոմիտեի նախագահը պարտավոր ընդունել համապատասխան հրամանը՝ Հանձնաժողովի որոշման կայացումից հետո։
19․ Հավելված 2-ի 2-րդ կետի վերնագիրն է «Զբոսաշրջային կենտրոն կառավարող կազմակերպությունների որակավորման  չափորոշիչները (այդ թվում՝ զբոսաշրջային կենտրոն կառավարող կազմակերպության գործառույթներին,  կառուցվածքին վերաբերող նվազագույն պահանջները)», մինչդեռ նշված հավելվածի 2-րդ կետով սահմանվում են կառավարվող կազմակերպությունների որակավորման նպատակները, ուստի նշված կետը դուրս է Հավելված 2-ի կարգավորման առարկայի շրջանակից, ինչով պայմանավորված համապատասխան կետն անհրաժեշտ է հանել։





20․ Հավելված 2-ի 5-րդ կետի 2-րդ ենթակետով նախատեսվել է, որ գործադիր մարմնի ղեկավարը կամ նրա ժամանակավոր պաշտոնակատարը պետք է չկատարի զբոսավարի կամ ուղեկցորդի գործառույթներ կամ չզբաղեցնի զբոսաշրջային ուղևորափոխադրումներ իրականացնող կազմակերպության, հյուրանոցային ծառայություններ մատուցող անձի կամ զբոսաշրջային գործունեություն սուբյեկտի գործադիր մարմնի ղեկավարի գործառույթները կատարող անձի կամ այդ գործառույթները պատվիրակված լինելու դեպքում՝ պատվիրակված կազմակերպության գործադիր մարմնի ղեկավարի գործառույթները կատարող պաշտոն կամ չկատարի նման գործառույթներ քաղաքացիաիրավական պայմանագրի հիման վրա, մինչդեռ կարգավորումն ունի հիմնավորման կարիք, նկատի ունենալով, որ նշված սահմանափակման անհրաժեշտության վերաբերյալ մանրամասն հիմնավորումները բացակայում են։
21․ Հավելված 2-ի 11-րդ կետի 2-րդ ենթակետի համաձայն՝ տեղական մակարդակում զբոսաշրջային կենտրոն կառավարող կազմակերպության գործառույթների իրականացումը սահմանափակվում է զբոսաշրջային կենտրոնով և հանգում է հետևյալին. մարկետինգը, առաջխաղացումը և այցելուներին տեղեկատվության տրամադրումը։
Սույն կարգավորումից պարզ չէ, թե այցելուներին ինչ բովանդակությամբ տեղեկատվություն է տրամադրվելու, ուստի անհրաժեշտ է նշված առումով կարգավորումը հստակեցնել։
Նույն դիտարկումը վերաբերում է նույն ենթակետի «բ» պարբերությանը, որով նախատեսվում է զբոսաշրջիկներին տեղեկատվություն տրամադրել։
Միաժամանակ հայտնում ենք, որ 2-րդ ենթակետում կիրառվում է «այցելուներ» ձևակերպումը, իսկ «բ» պարբերությունում և Հավելված 2-ի ողջ տեքստում «զբոսաշրջիկներ» ձևակերպումը, ուստի հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասի կարգավորումը, անհրաժեշտ է ձևակերպումները համապատասխանեցնել միմյանց։
22․ Հավելված 2-ի 11-րդ կետի 3-րդ ենթակետում նշվել է, որ տեղական մակարդակում զբոսաշրջային կենտրոն կառավարող կազմակերպության գործառույթների իրականացումը սահմանափակվում է զբոսաշրջային կենտրոնով և հանգում է հետևյալին. շահառուների նույնականացումը և իր աշխատանքներին ներգրավումը։
Նշված կարգավորման մեջ կիրառվում է «շահառուների» ձևակերպումը, մինչդեռ պարզ չէ, թե կոնկրետ ովքեր կարող են դիտարկվել որպես շահառուներ։
Բացի այդ, պարզ չէ, թե ինչպես է իրականացվում շահառուների նույնականացումը, ուստի կարգավորումն ունի հստակեցման կարիք։
Միաժամանակ նույն ենթակետի «բ» պարբերությունում նշվել է, որ տեղական մակարդակում զբոսաշրջային կենտրոն կառավարող կազմակերպության գործառույթների իրականացումը սահմանափակվում է զբոսաշրջային կենտրոնով և հանգում է հետևյալին․ մարզային մակարդակում գործունեություն ծավալող զբոսաշրջային կենտրոն կառավարող կազմակերպությունների և զբոսաշրջային օպերատորների միջև համագործակվցության հաստատմանն աջակցությունը։
Սույն կարգավորումից պարզ չէ, թե ինչ բովանդակություն ունի «աջակցություն» հասկացությունը և ինչ կոնկրետ գործիքներով կամ եղանակներով պետք է այն իրականացվի, ուստի կարգավորումն ունի հստակեցման կարիք։
Նույն դիտարկումը վերաբերում է Հավելված 2-ի 11-րդ կետի 4-րդ ենթակետի «բ» պարբերությանը, համաձայն որի՝ մարզային մակարդակում գործող զբոսաշրջային կենտրոն կառավարող կազմակերպությունների հետ հանրային միջոցառումների համար նախատեսված օրերի և ժամերի համընկնումների նվազեցումը, կրկնվող բնույթի միջոցառումների նվազեցումը և դրանց իրազեկման արշավներ կազմակերպելը և դրանց աջակցելը (միջոցառումների տեսանելիությունը և հանրայնացումն ապահովելը), ինչպես նաև նույն կետի 5-րդ ենթակետի «գ» պարբերությանը, համաձայն որի՝ կարողությունների զարգացումը և կայունությունը՝ ներառական մասնակցության (կանայք, երիտասարդություն, արվեստագետներ, տեղական արտադրանք ստեղծողներ, հաշմանդամություն ունեցող անձինք, տարեցներ) խրախուսումը, մինչդեռ պարզ չէ, թե ինչ կոնկրետ միջոցներով և գործողություններով պետք է ապահովվի այդ խրախուսումը և վերոնշյալ աջակցությունը։
23․ Հավելված 2-ի 11-րդ կետի 6-րդ ենթակետում նշվել է, որ տեղական մակարդակում զբոսաշրջային կենտրոն կառավարող կազմակերպության գործառույթների իրականացումը սահմանափակվում է զբոսաշրջային կենտրոնով և հանգում է հետևյալին.տվյալների մշակումը և հետադարձ կարծիքի տրամադրումը։
Նշված կարգավորումից պարզ չէ, թե կոնկրետ ինչ տվյալների մասին է խոսքը, ինչ աղբյուրներից են դրանք ստացվում, ինչպես նաև ինչ բովանդակություն ունեն, ուստի անհրաժեշտ է հստակեցնել։
Միաժամանակ հայտնում ենք, որ նույն ենթակետի «ա» պարբերությունում «վիճակագրական տվյալների հավաքագրումը» ձևակերպումը պարզ չէ և ունի հստակեցման կարիք։
24․ Հավելված 1-ի 12-րդ կետի 1-ին ենթակետի «ա» և «բ» պարբերություններով նախատեսվել է մարզային  մակարդակում զբոսաշրջային կենտրոն կառավարող կազմակերպության գործառույթների իրականացումը սահմանափակվում է մարզի վարչական սահմաններով և հանգում է հետևյալին՝ ռազմավարական պլանավորում և զարգացում՝ ա. տեղական մակարդակի զբոսաշրջության զարգացման ռազմավարության մշակում և իրականացում, 	բ. զարգացման ռազմավարության և տարեկան գործողությունների պլանի մշակում։
Այս կապակցությամբ հարկ է նկատի ունենալ «Զբոսաշրջության մասին» օրենքի 6-րդ հոդվածի 2-րդ մասի 2-րդ կետը, համաձայն որի՝ Կոմիտեն՝ մշակում է զբոսաշրջության բնագավառի ռազմավարությունը, զարգացման տարեկան ծրագրերը, ծրագրերի իրականացման միջոցառումների ժամանակացույցները և ծրագրերի իրականացման միջոցառումների ծախսերի նախահաշիվները, ապահովում դրանց իրականացումը և մշտադիտարկումը։
Նշվածով պայմանավորված կարգավորումն ունի վերանայման կարիք։


Բացի այդ, «ա» պարբերությամբ նախատեսվում է տեղական մակարդակի զբոսաշրջության զարգացման ռազմավարության մշակում մարզային մակարդակում գործող կազմակերպության կողմից, ինչն ունի լրացուցիչ հիմնավորման կարիք։
25․ Հավելված 2-ի 13-րդ կետի համաձայն՝ միևնույն զբոսաշրջային կենտրոնի տարածքում տեղական և մարզային մակարդակներում գործող զբոսաշրջային կենտրոն կառավարող կազմակերպությունների համագործակցությունը սահմանվում է այդ կազմակերպությունների միջև կնքվող համագործակցության համաձայնագրով, որի տեսաներածված պատճենը ներկայացվում է Կոմիտե stc@mineconomy.am էլեկտրոնային փոստին պաշտոնական գրություն ուղարկելու միջոցով ՝ այն երկկողմ ստորագրելու պահից 10 աշխատանքային օրվա ընթացքում, սակայն նշված կարգավորումը չի սահմանում նշված ժամկետի խախտման իրավական հետևանքները, պարզ չէ, թե ինչ իրավական ռեժիմ է կիրառվում պայմանագրի չներկայացման կամ ուշ ներկայացման դեպքում (օրինակ՝ արդյոք դա հանգեցնում է պատասխանատվության, վարչական հետևանքների կամ որևէ սահմանափակման)։
26․  Նախագծով հաստատված Հավելված 6-ի (այսուհետ՝ Հավելված 6) 1-ին կետի 6-րդ ենթակետով նշվել է, որ Զբոսաշրջային կենտրոն կառավարող կազմակերպության որակավորումը դադարեցվում է, եթե՝ Հայաստանի Հանրապետության շուկայի վերահսկողության տեսչական մարմնի կողմից իրականացված վերահսկողության (ստուգումների) արդյունքում ներկայացված միջնորդության հիման վրա։
Նշված կարգավորման մեջ կիրառվել է «վերահսկողության (ստուգումների)» ձևակերպումը, մինչդեռ հարկ է նկատի ունենալ, որ սրանք տարբեր հասկացություններ են։ Մասնավորապես «Շուկայի վերահսկողության մասին» օրենք 3-րդ հոդվածի 1-ին մասի 3-րդ կետով սահմանված է «վերահսկողություն» հասկացությունը, իսկ նույն հոդվածի 1-ին մասի 5-րդ կետով «ստուգում» հասկացությունը։
Բացի այդ, նշված ձևակերպումը պարզ չէ «Նորմատիվ իրավական ակտերի մասին» օրենքի տեսանկյունից, ուստի նշված ձևակերպումն ունի վերանայման կարիք։
Միաժամանակ հարկ ենք համարում անդրադառնալ «Շուկայի վերահսկողության մասին» օրենքի 1-ին հոդվածի 1-ին մասը, համաձայն որի՝ սույն օրենքը կարգավորում է տնտեսավարող սուբյեկտի կողմից շուկայահանված՝ տեխնիկական կանոնակարգման օբյեկտ հանդիսացող ոչ պարենային արտադրանքի՝ Հայաստանի Հանրապետության օրենքներով և այլ իրավական ակտերով և Հայաստանի Հանրապետության միջազգային պայմանագրերին համապատասխան ընդունված փաստաթղթերով սահմանված անվտանգության պահանջների, թանկարժեք մետաղներից պատրաստված իրերի հարգորոշման, հարգադրոշմման և առք ու վաճառքի, արտադրական կանեփի արտադրության, արտահանման, ներմուծման կամ մեծածախ առևտրի ոլորտներում իրականացվող վերահսկողության հիմնական սկզբունքները, առանձնահատկությունները, լիազոր մարմնի պաշտոնատար անձանց, տնտեսավարող սուբյեկտների իրավունքները և պարտականությունները, ինչպես նաև վերահսկողության հետ կապված այլ հարաբերություններ:
Այս համատեքստում պետք է արձանագրել, որ նշված օրենքը չի սահմանում այնպիսի կարգավորում, որը ուղղակիորեն կապահովի վերահսկողության (կամ ստուգման) արդյունքով իրականացված միջնորդության հիման վրա զբոսաշրջային կենտրոն կառավարող կազմակերպության որակավորման դադարեցման ընթացակարգը։
Բացի այդ, «Զբոսաշրջության մասին» օրենքում ևս բացակայում է համապատասխան կարգավորում, որը կսահմանի նման միջնորդության իրավական հետևանքները կամ դրա հիման վրա որակավորման դադարեցման մեխանիզմը։
Վերոգրյալից ելնելով՝ անհրաժեշտ է կարգավորումը վերանայել։
27. Հավելված 6-ի վերնագիրն է «Զբոսաշրջային կենտրոն կառավարող կազմակերպությունների որակավորման դադարման հիմքերը»։
Միաժամանակ, Հավելված 6-ի 1-ին կետի 1-ին ենթակետի համաձայն՝  զբոսաշրջային կենտրոն կառավարող կազմակերպության որակավորումը դադարեցվում է, եթե՝ որակավորումը տրամադրելուց հետո դիմողի ներկայացրած փաստաթղթերում հայտնաբերվում են անարժանահավատ տեղեկություններ։
Թեպետ Հավելված 6-ի վերնագիրը ձևակերպված է լիազորող նորմի շրջանակում, այդուհանդերձ նշվածի համատեքստում հարկ ենք համարում անդրադառնալ «Զբոսաշրջության մասին» օրենքի 9-րդ հոդվածի 5-րդ մասին, համաձայն որի՝ հյուրանոցային տնտեսության օբյեկտը, զբոսաշրջային ավտոբուսը, զբոսաշրջային կենտրոն կառավարող կազմակերպությունը, զբոսաշրջային տեղեկատվական կենտրոնը, զբոսավարը, ուղեկցորդը, զբոսաշրջային փորձառությունները զրկվում են սույն օրենքով սահմանված կարգով տրված որակավորումից կամ որակավորման կարգից, եթե ի հայտ են եկել սույն հոդվածի 4-րդ մասի 1-ին և 2-րդ կետերով սահմանված հիմքերը։

Ընդունվել է
Հիմնավորումը խմբագրվել է




Ընդունվել է











Ընդունվել է մասամբ
«Ակնկալվող եկամուտը» արտահայտությունը հանվել է, թողել ենք միայն պայմանագրերի հիման վրա այլ աղբյուրներից եկամուտների տվյալները։









       Նշված դրույթների վերաբերյալ Զբոսաշրջության կոմիտեն դիմել է Փաստաբանների պալատ և ստացել հետևյալ դիրքորոշումը՝
«Նախագծի  N 1 հավելվածի 3-րդ կետի 5-րդ ենթակետի, 12-րդ կետի 2-րդ ենթակետի, 14-րդ, 19-րդ և 20-րդ կետերով նախատեսվում է Հայաստանի Հանրապետությունում արտոնագրված կամ փաստաբանական ընկերության կողմից զբոսաշրջային կենտրոն կառավարող կազմակերպություն որակավորվելու համար նույն որոշմամբ սահմանված կարգով ներկայացված դիմումի համապատասխանության հաստատում: 
Պալատը գտնում է, որ Նախագծով նախատեսված ծառայությունները կարող են դիտվել «Փաստաբանության մասին» օրենքի 5-րդ հոդվածի 1-ին կետով սահմանված խորհրդատվության շրջանակում։
Մասնավորապես, նշված դրույթը ներառում է ոչ միայն վստահորդներին իրավաբանական խորհրդատվության տրամադրումը, այլև փաստաթղթերի ուսումնասիրությունը և իրավաբանական բնույթի այլ փաստաթղթերի կազմումը։ Վերջինս ենթակա է ընդլայնող մեկնաբանության և ընդգրկում է տարբեր ոլորտներում, այդ թվում՝ զբոսաշրջության բնագավառում, իրավահարաբերությունների կազմակերպմանն ու կարգավորմանն ուղղված փաստաթղթերի մշակումը և իրավական ուղեկցումը։
Այս համատեքստում, զբոսաշրջային կենտրոն կառավարող կազմակերպության գործունեության հետ կապված իրավական փաստաթղթերի կազմումը, իրավական ուղեկցումը և համապատասխանության ապահովումը կարող են դիտվել որպես իրավաբանական բնույթի այլ փաստաթղթերի կազմման և խորհրդատվության տարրեր։
Ելենլով վերոգրյալից, Պալատը գտնում է, որ փաստաբանի կողմից Նախագծով նախատեսված ծառայության մատուցումը համապատասխանում է «Փաստաբանության մասին» օրենքի 5-րդ հոդվածի դրույթներին:»























Տե՛ս Փաստաբանների պալատից ստացված կարծիքը














Ընդունվել է
Կետը խմբագրվել է














Ընդունվել է






















Ընդունվել է





Ընդունվել է



Ընդունվել է
Նշվել է, որ հաստատումը պետք է ստացվի գրավոր եղանակով
















Նշված դրույթը նախատեսում է, որ Կոմիտեի առաջարկած թերությունները չշտկելու դեպքում դիմողի հայտը հանձնաժողովի քննարկման է ներկայացվում սկզբնական հայտին կից ներկայացված փաստաթղթերով և տեղեկություններով։
Բացի այդ՝ Հավելված 1-ի 41-րդ կետը նախատեսում է, որ Հանձնաժողովի որոշումները կայացվում են դիմողի ներկայացրած փաստաթղթերի և տեղեկությունների հիման վրա։
Նույն հավելվածի 44-րդ կետը սահմանում է, որ Հանձնաժողովը կայացնում է հետևյալ որոշումներից մեկը.
1) դիմողին տրամադրել զբոսաշրջային կենտրոն կառավարող կազմակերպության որակավորման վկայական․
2) մերժել դիմողին զբոսաշրջային կենտրոն կառավարող կազմակերպության որակավորման վկայականի տրամադրումը։
Վերգրյալից կարող ենք ենթադրել, որ թերությունները չշտկելու դեպքում հանձնաժողովի ուսումնասիրության առարկան դառնում են նախնական ներկայացված փաստաթղթերը, որոնց հիման վրա էլ կայացվում է վերոգրյալ որոշումներից մեկը։

Ընդունվել է







Ընդունվել է















Ընդունվել է










Ընդունվել է




Ընդունվել է









Ընդունվել է











Ընդունվել է












Ընդունվել է

Ընդունվել է




Չի ընդունվել
«Զբոսաշրջության մասին» օրենքից բխող մի շարք ենթաօրենսդրական ակտեր ևս պարունակում են նման դրույթ։ Ուստի, ենթաօրենսդրական ակտերի տրամաբանության ամբողջականության, միասնական մոտեցման անհրաժեշտությունից ելնելով՝ դրույթը չենք խմբագրում։

Չի ընդունվել
«Զբոսաշրջության մասին» օրենքից բխող մի շարք ենթաօրենսդրական ակտեր ևս պարունակում են նման դրույթ։ Ուստի, ենթաօրենսդրական ակտերի տրամաբանության ամբողջականության, միասնական մոտեցման անհրաժեշտությունից ելնելով՝ դրույթը չենք խմբագրում։

Չի ընդունվել
Յուրաքանչյուր դիմող կազմակերպության որակավորման գործընթացն իրականացնելու համար հանձնաժողովի նիստին կհրավիրվի տվյալ մարզը կամ համայնքը ներկայացնող աշխատակիցը։




Ընդունվել է












Ընդունվել է
Հնարավորություն է տրվում Հանձնաժողովի որոշման հիման վրա Կոմիտեի նախագահի հրամանը բողոքարկել, քանի որ Հանձնաժողովի որոշման մասին դիմողը ծանուցում չի ստանա։ Ծանուցում կստանա միայն կոմիտեի նախագահի հրամանի վերաբերյալ։ Հետագայում արդեն իր դիմումի համաձայն՝ նաև արձանագրության քաղվածքը կստանա։



Ընդունվել է







Ընդունվել է


Չի ընդունվել
«Զբոսաշրջության մասին» օրենքից բխող այլ ենթաօրենսդրական նորմատիվ իրավական ակտեր ևս պարունակում են նպատակները նկարագրող հատված /օրինակ՝ ՀՀ կառավարության 2025 թվականի սեպտեմբերի 25-ի թիվ 1383-Ն որոշում/։
Նպատակների թվարկումից էլ բխում են այն չափորոշիչներն ու պահանջները, որոնք ներկայացված են հավելվածում։ Ուստի, կարծում ենք, որ նպատակների առկայությունը պարտադիր է և աջակցում է չափորոշիչների և պահանջների սահմանման հիմնավորմանը։







Ընդունվել է
Հիմնավորումը խմբագրվել է










Ընդունվել է














Շահառու կողմերը հստակեցված են պարբերություններում։






Ընդունվել է





Նշված գործառույթները զբոսաշրջային կենտրոն կառավարող կազմակերպությունների ընդհանրական գործառույթների մասն են կազմում։ Յուրաքանչյուր մարզում, յուրաքանչուր համայնքում և յուրաքանչյուր դեպքում դրանց իրականացման մեխանիզմները կարող են տարբեր լինել։ Ուստի այս ձևակերպումները բխում են առկա փորձից, միջազգային լավագույն պրակտիկայի ուսումնասիրությունից և միաժամանակ անորոշ չեն։







Ընդունվել է







Չի ընդունվել
Օրենքը նախատեսում է, որ Զբոսաշրջության կոմիտեն մշակում է զբոսաշրջության բնագավառի ռազմավարությունը, զարգացման տարեկան ծրագրերը, ծրագրերի իրականացման միջոցառումների ժամանակացույցները և ծրագրերի իրականացման միջոցառումների ծախսերի նախահաշիվները, ապահովում դրանց իրականացումը և մշտադիտարկումը, սակայն մարզային կամ տեղական մակարդակում ռազմավարության և գործողությունների պլանի մշակումը կիրականացվի զբոսաշրջային կենտրոն կառավարող կազմակերպությունների կողմից։ Այսինքն՝ Կոմիտեն մշակում է ռազմավարություն և տարեկան ծրագրեր՝ ուղղված Հայաստանի՝ որպես զբոսաշրջային երկրի նկարագրի ձևավորմանը, իսկ զբոսաշրջային կենտրոն կառավարող կազմակերպության կողմից մշակված ռազմավարությունն ու ծրագրերը նախատեսված են միմիայն իր կենտրոնի առաջմղման, դիրքավորման համար։

Ընդունվել է
Փոխել ենք տարընթերցում չառաջացնելու նպատակով։







Ընդունվել է
Դարձել է որակավորման դադարման հիմք















Չի ընդունվել
Ենթակետն ավելացվել է տեսչական մարմնի առաջարկով։

























Ընդունվել է




ԱՄՓՈՓԱԹԵՐԹ   « ԶԲՈՍԱՇՐՋԱՅԻՆ   ԿԵՆՏՐՈՆ   ԿԱՌԱՎԱՐՈՂ   ԿԱԶՄԱԿԵՐՊՈՒԹՅՈՒՆՆԵՐԻ   ՈՐԱԿԱՎՈՐՄԱՆ   ԸՆԹԱՑԱԿԱՐԳԸ ,  ՉԱՓՈՐՈՇԻՉՆԵՐԸ   ( ԱՅԴ   ԹՎՈՒՄ՝   ԶԲՈՍԱՇՐՋԱՅԻՆ   ԿԵՆՏՐՈՆ   ԿԱՌԱՎԱՐՈՂ   ԿԱԶՄԱԿԵՐՊՈՒԹՅԱՆ   ԳՈՐԾԱՌՈՒՅԹՆԵՐԻՆ ,  ԿԱՌՈՒՑՎԱԾՔԻՆ   ՎԵՐԱԲԵՐՈՂ   ՆՎԱԶԱԳՈՒՅՆ   ՊԱՀԱՆՋՆԵՐԸ ),  ՈՐԱԿԱՎՈՐՄԱՆ   ՎԿԱՅԱԿԱՆԻ   ՁևԸ ,  ՈՐԱԿԱՎՈՐՄԱՆ   ՎԿԱՅԱԿԱՆԻ   ԺԱՄԿԵՏԸ ,  ՎԿԱՅԱԿԱՆԻ   ՏՐԱՄԱԴՐՄԱՆ   ԿԱՐԳԸ ,  ՈՐԱԿԱՎՈՐՄԱՆ   ԴԱԴԱՐՄԱՆ   ՀԻՄՔԵՐԸ   ՍԱՀՄԱՆԵԼՈՒ   ՄԱՍԻՆ »  ՀՀ   ԿԱՌԱՎԱՐՈՒԹՅԱՆ   ՈՐՈՇՄԱՆ   ՆԱԽԱԳԾԻ   ՎԵՐԱԲԵՐՅԱԼ  

1.    ՀՀ   ֆինանսների   նախարարություն    01/11 - 4/5932 - 2026  

11 . 03 .202 6 թ  

 Ի   պատասխան   Ձեր   սույն   թվականի   փետրվարի   24 - ի   թիվ   01/25477 - 2026  գրության՝   ՀՀ   ֆինանսների   նախարարությունն   ուսումնասիրել   է   « Զբոսաշրջային   կենտրոն   կառավարող   կազմակերպությունների   որակավորման   ընթացակարգը ,  չափորոշիչները   ( այդ   թվում՝   զբոսաշրջային   կենտրոն   կառավարող   կազմակերպության   գործառույթներին ,  կառուցվածքին   վերաբերող   նվազագույն   պահանջները ),  որակավորման   վկայականի   ձևը ,  որակավորման   վկայականի   ժամկետը ,  վկայականի   տրամադրման   կարգը ,  որակավորման   դադարման   հիմքերը   հաստատելու   մասին »  Հայաստանի   Հանրապետության   կառավարության   որոշման   նախագիծը   և   հայտնում   է ,  որ   դիտողություններ   և   առաջարկություններ   չունի :  Ընդունվել   է                            

